
 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

TAJUK KHUTBAH JUMAAT  
 

Siri: 43 /2022 

 

 

MEMAKMURKAN MASJID 

 
2  Rabiul Akhir 1444H 

Bersamaan 

28 Oktober 2022    
 

 

 

 

DIKELUARKAN OLEH: 

JABATAN HAL EHWAL AGAMA  

TERENGGANU 

PERINGATAN: 
Adalah diingatkan bahawa sebarang penambahan dan pemindaan 

terhadap isi kandungan teks khutbah yang telah disediakan oleh 

Jabatan Hal Ehwal Agama Terengganu adalah DILARANG. 
 

 Khatib yang bertugas hendaklah menyemak kembali RUKUN, AYAT AL-

QURAN dan helaian muka surat yang diterima. Pastikan teks dibaca 

terlebih dahulu sebelum menyampaikan khutbah. 

KHUTBAH PERTAMA 

 

تَدهيَ لَوحلََ أَنَّ هَدَانََ اللهُ، ذََا وَمَا كُنَّا لهنَ هح ه الَّذهي هَدَانََ لِه دُ لِله مَح  اَلْح

هَدُ أَنح لََ إهلَهَ إهلََّ اللهُ  هَدُ أَنَّ سَي هدَنََ مَُُمَّدًا عَبحدُهُ وَرَسُولهُُ، ،أَشح  وَأَشح

 عَلَى سَي هدهنََ مَُُمَّدٍ وَعَلَى آلههه وَأَصححَابههه أَجْحَعهيَن. كح  وَسَل همح وَبََره اللَّهُمَّ صَل ه 

ىَ بهتَ قحوَى اللهه  يكُمح وإهيََّّ لهحُونَ أَمَّا بَ عحدُ، فَ يَا عهبَادَ اللهه، أُوصه  .لَعَلَّكُمح تُ فح
Sidang Jumaat yang dihormati, 

Marilah sama-sama kita bertakwa kepada Allah dengan mentaati segala 

perintah dan menjauhi segala larangan-Nya. Mudah-mudahan kita beroleh 

kejayaan di dunia dan kesejahteraan di akhirat. 

Kita patut bersyukur kerana dapat menunaikan ibadat dengan tenteram dan 

aman tanpa apa-apa gangguan di masjid yang indah ini. Untuk itu, Khatib 

mengajak sidang Jumaat semua untuk menghayati khutbah pada hari ini: 

MEMAKMURKAN MASJID 

Sebelum itu, suka Khatib memperingatkan bahawa, mendengar khutbah adalah 

sebahagian kesempurnaan solat Jumaat itu sendiri. Oleh itu, sila beri tumpuan 

sebaik mungkin kepada khutbah yang disampaikan. Jangan leka dengan 

perkara lain, termasuklah bermain dengan handphone atau seumpamanya. 

Tergamak kah kita melanggar pesanan Nabi SAW, apatah lagi dalam rumah 

Allah yang mulia ini? 

Sidang jumaat yang berbahagia, 

Masjid merupakan tempat suci umat Islam dan lambang syiar Islam. Hakikat ini 

digambarkan oleh tindakan Rasulullah SAW yang mendirikan masjid pertama 

“Masjid Quba’” dalam peristiwa hijrah, sebagai langkah pertama dalam 

penyebaran Islam dan membangunkan masyarakat di Madinah. 

Dr Ahmad Shalabi menyatakan bahawa:  

Di masjid, Rasulullah SAW menjelaskan wahyu yang diterimanya dari Allah 

Subhanahu Wataala, menjawab segala pertanyaan para Sahabat, memberi 

fatwa, mengajar agama, mengadakan mesyuarat dan bersilaturrahim sesama 

muslim.  

Di masjid itulah juga Rasulullah SAW menyusun strategi peperangan, 

menyelesaikan sebarang perselisihan di kalangan anggota masyarakatnya dan 

juga sebagai tempat menerima perutusan-perutusan yang datang dari luar. 

Dari masjid juga, Rasulullah SAW melatih sendiri para Sahabat melalui 

pendidikan secara khusus hingga lahir keperibadian muslim sejati dan terbilang. 

Baginda membentuk para Sahabatnya menjadi pewaris perjuangan Islam dan 

berjaya meneruskan dakwah islamiyyah ke segenap penjuru alam. 

Tidak hairanlah ahli sejarah Islam menyebut generasi Rasulullah SAW dan 

generasi para Sahabat selepasnya itu sebagai “generasi masjid”. 

Profesor Dr Muhammad Sa’id Ramadhan Al-Bouti pula pernah berkata : “Tidak 

hairanlah, jika masjid merupakan tonggak utama dan terpenting yang menjadi 

asas pembentukan sebuah masyarakat Islam yang unggul, kerana masyarakat 

Islam tidak akan terbentuk secara kukuh dan rapi, kecuali dengan kesungguhan 

mereka terhadap ajaran Islam.” 

Ikhwani Al-Muslimin, 

Islam menganjurkan umatnya supaya memakmurkan masjid. Ia merupakan 

tanda keimanan seseorang dan amanah Allah Subhanahu Wataala ke atas diri 

setiap muslim. Jelas sepertimana firman Allah Subhanahu Wataala dalam surah 

At-Taubah, ayat 18: 

ڳ ڱ ڱ ڱ ڱ ں ں ڻ ڻ ڻ ڻ 

ۀ ۀ ہ ہ ہ ہ ھ ھ ھ ھ ے ے 

 ۓ ۓ

Maksudnya: Hanya sanya, yang layak memakmurkan (menghidupkan) masjid-

masjid Allah itu ialah orang-orang yang beriman kepada Allah dan Hari Akhirat, 

serta mendirikan sembahyang dan menunaikan zakat, dan tidak takut 

melainkan kepada Allah, (dengan adanya sifat-sifat yang tersebut), maka 

adalah diharapkan mereka menjadi dari golongan yang mendapat petunjuk. 

 

Sidang Jumaat sekalian,  

Oleh yang demikian, masjid hendaklah digerakkan melalui pelbagai aktiviti 

lapangan hidup, antaranya : 

 

Pertama: Masjid sebagai pusat ibadat, baik ibadat khusus mahupun ibadat 

umum. Ibadat khusus ialah ibadat secara langsung kepada Allah seperti solat 

lima waktu, membaca al-Quran, I’tikaf dan lain-lain. Manakala ibadat umum pula 

ialah ibadat yang ada hubungan dengan masyarakat sekelilingnya, bagi 

menjalinkan “Ukhuwwah Islamiyyat” seperti sambutan Maal Hijrah, Maulidur 

Rasul dan lain-lain. 

Kedua: Menetapkan masjid sebagai pusat pembangunan ilmu dan intelektual, 

sumber ilmu dan maklumat, seperti mengadakan kelas-kelas pengajian agama, 

komputer, kursus perkahwinan dan keibu bapaan, kursus motivasi dan lain-lain. 

Melalui program-program ini akan dapat memberi kefahaman dan penghayatan 

kepada masyarakat, selain daripada melahirkan golongan yang cintakan ilmu. 

 

Ketiga: Masjid sebagai pemupuk budaya kemasyarakatan seperti 

bermesyuarat, majlis berkhatan, walimatul urus, pusat jagaan anak-anak, pusat 

khidmat nasihat, klinik dan lain-lain. Natijahnya, ia dapat melahirkan masyarakat 

bersatupadu, bekerjasama, dan saling bantu-membantu. 

 

Keempat: Masjid sebagai penggalak sumber ekonomi seperti mengadakan 

ceramah/forum usahawan, pertanian, aktiviti memajukan harta milik masjid, 

mewujudkan kaunter pungutan zakat dan lain-lain. Dengan ini adalah 

diharapkan dapat meningkatkan harta modal masjid dan ekonomi umat islam 

setempat. 

 

Kelima: Masjid sebagai pemupuk seni seperti kelas latihan tilawah al-Quran, 

berzanji, nasyid, seni khat, taman rekriasi dan lain2. 

 

Keenam: Masjid sebagai pembentuk kematangan minda seperti mengadakan 

forum oleh tokoh-tokoh ilmuan, seminar, kursus, latihan, pertandingan syarahan, 

khutbah dan lain-lain. 

Sidang jumaat yang dimuliakan, 

Dari keterangan dan penjelasan tadi, jelas bahawa fungsi masjid amat luas. Ia 

menyentuh setiap sendi kehidupan umat Islam. Bukan sekadar tempat 

memperteguhkan keimanan, malahan sebagai tempat menggilap 

kecemerlangan umat Islam. 

Kerana itu, marilah kita sama-sama tingkatkan keazaman untuk memakmurkan 

rumah-rumah Allah dengan menghadiri sembahyang berjemaah, mengikuti 

kuliah-kuliah pengajaran dan segala aktiviti yang tersedia disusun atur oleh 

pihak masjid. Janganlah dijadikan kesibukan urusan harian sebagai penghalang 

untuk mengejar keuntungan saham akhirat. 

Dalam menyahut seruan ini, seharusnya kita mengajak anak isteri kita, jiran, 

sahabat dan rakan taulan agar mereka turut serta bersama menghayati dan 

mengimarahkan masjid. Mudah-mudahan kita semua digolongkan oleh Allah 

sebagai hamba-hamba yang terikat hati dan sentiasa merindui dengan rumah-

rumah Allah. Ingatlah, salah satu daripada golongan yang bakal mendapat 

perlindungan Ilahi pada hari kiamat kelak ialah golongan mukmin yang hatinya 

sentiasa teringat dan rindukan kepada masjid. 

يمه  لِلَّه مهنَ الشَّيحطاَنه الرَّجه  أَعُوذُ بَه

 ڃ ڃ ڃ چ چ چ چ ڇ ڇ

Maksudnya : Dan bahawa sesungguhnya masjid-masjid itu untuk (ibadat 

kepada) Allah semata-mata, maka janganlah kamu seru dan sembah 

sesiapapun bersama-sama Allah” 

                                                                                  (Surah al-Jinn ayat : 18) 

.بََ     رَكَ اللهُ لِه وَلَكُمح فِه الحقُرحآنه الحعَظهيحمه

. كَهيحمه ره الْح اَ فهيحهه مهنَ الآيََّته وَالذ هكح كُمح بِه  وَنَ فَعَنِه وَاهيَّ ه
نحكُمح تهلاوَتَ  يحعُ الحعَلهيحمُ.وَتَ قَبَّلَ الله مهنِ ه وَمه  هُ اهنَّهُ هُوَ السَّمه

ح وَلَكُمح  تَ غحفهرُ اَلله الحعَظهيحمَ لِه لِه هَذا وَأَسح لُ قَ وح  أقُ وح
نَاته  مه َ وَالحمُؤح نهينح مه لهمَاته وَالحمُؤح َ وَالحمُسح لهمهينح  وَلهسَائهره الحمُسح

يحمُ   رُ الرَّحه هُ إنَّهُ هُوَ الحغَفُوح تَ غحفهرُوح  .فَاسح

KHUTBAH KEDUA 

دُ  مَح َ  لِلهَّه  الْح هَدُ . رَب ه الحعَالَمهينح دَهُ  اللهُ  إهلَ إهلَهَ  لَ أَن وَأَشح هَدُ  ،لَهُ  شَرهيحكَ  لَ وَحح  وَأَشح
لهُُ  هُ عَبحدُ  مَُُمَّدًا سَيه دَنََ  أَنَّ   مَُُمَّدٍ، سَيه دهنََ  عَلَىوَبََرهكح  وَسَله مح  صَله   اللَّهُمَّ . وَرَسُوح

َ. صححَابههه وَأَ  آلههه  وَعَلَى  أَجْحَعهينح
نَ. الِلََّ  ات َّقُوا! الله عهبَادَ  فَ يَا بَ عحدُ، أَمَّا  فَ قَدح فاَزَ الحمُت َّقُوح

 

رَ  َ  مَعَاشه لهمهينح َكُمُ  الحمُسح   الله، رَحِه

Marilah juga kita memperbanyakkan ucapan selawat dan salam kepada 

Rasulullah SAW sebagaimana firman Allah dalam surah al-Ahzab ayat 56: 

 ڇ ڄ ڄ ڄ ڄ ڃ ڃ ڃ ڃ چ چ چ چ ڇ ڇ

 لىَ عَ  تَ يح لَّ ا صَ مَ كَ ،  دٍ مَّ  مَُُ نََ ده يه  سَ  آله  لىَ عَ وَ  ،دٍ مَّ  مَُُ نََ ده يه  ى سَ لَ عَ اللَّهُمَّ صَله  
 لىَ عَ وَ  ،دٍ مَّ  مَُُ نََ ده يه  سَ  لىَ عَ  كح ره بََ وَ ، مَ يح اهه رَ ب ح  إه نََ ده يه  سَ  آله  لىَ عَ وَ  ،مَ يح اهه رَ ب ح  إه نََ ده يه  سَ 

 مَ يح اهه رَ ب ح  إه نََ ده يه  سَ  آله  لىَ عَ وَ ، مَ يح اهه رَ ب ح  إه نََ ده يه  سَ  لىَ عَ  تَ كح رَ ا بََ مَ كَ ،دٍ مَّ  مَُُ نََ ده يه  سَ  آله 
َ مه الَ عَ  الح فِه  يحدٌ مَهَيحدٌ. ،ينح   إهنَّكَ حِهَ

 َ مهنهينح ، اللَّهُمَّ اغحفهرح لهلحمُؤح مهنَاته َ  وَالحمُؤح لهمهينح لهمَاته  وَالمسُح هُمح  ،وَالحمُسح ن ح يَاءه مه  الَأحح
يحعٌ قَرهيحبٌ مَهُ  ،وَالَأمحوَاته   .يحبُ الدَّعَوَاته إهنَّكَ سَهَ

 

 .كَ يحُ غَ  هُ فُ ره صح لَ يَ  امَ  اءَ شَ حح فَ الح وَ  ءَ بََ وَ الح وَ  لاءَ بَ ا الح نَّ عَ  عح فَ ادح  مَّ هُ اللَّ 
 مَّ هُ اللَّ . امه قَ سح الأَ  ئه ي ه سَ مهن وَ  امه ذَ الحُ وَ  ونه نُ الحُ وَ  صه البََ  نَ مه  كَ به  وذُ عُ  ن َ نََّ إه  مَّ هُ اللَّ 
 .انَ به  لَ زَ ا ن َ يمَ ا فه نَ به  فح طُ الح وَ  ،نََ تَ وح مَّ  مح حَ ارح  وَ انََ ضَ رح مَ  فه اشح 

 

للهه  فَظح مَوحلَنََ الحوَاثهقَ بَه زَانَ  لحطاَنَ السُ اللَّهُمَّ احح ي ح مه اه  ،زيَحنَ الحعَابهدهيحنَ  مه بحنَ الحمَرححُوح
للهه شَاه، وَأنَحزهله الرَّحِحَةَ عَلَيحهه وَعَلَى  مَُحمُوده  لحطاَنه سُ ال تَفهيح بَه نُ وحر  لحطاَنةَه سُ الالحمُكح

 .وانُضَغْرَتَ زاَههرَة، سُلحطاَنةَه 
 

رَةه،  لهمَاته فِه الدُن حيَا وَالآخه َ وَالحمُسح لهمهينح لَهُ وَرَعَايََّهُ مهنَ الحمُسح فَظح أَوحلَدَهُ وَأَهح وَاحح
تَه  َ. كَ بهرَحِح   يََّ أَرححَمَ الرَّاحِههينح

ده  َّ الحعَهح فَظح وَلِه اَعهيحلَ  مَُُمَّدَ  وكُغْتَ اللَّهُمَّ احح للهه اه  إهسَح  لحطاَنه سُ ال بحنَ الحوَاثهقه بَه
زَانَ  ي ح  .زيَحنَ الحعَابهدهيحنَ  مه

Ya Allah, wahai Tuhan yang Maha Hidup lagi Maha Mentadbir segala urusan. 

Dengan rahmat-Mu, kami memohon pertolongan.  

 

Perbaikilah segala urusan kami, dan janganlah Engkau biarkan kami 

bersendirian tanpa jagaanMu. Kami mohon berlindung denganMu daripada 

kehilangan nikmat dan pemeliharaanMu. Kami juga berlindung denganMu 

daripada musibah azab dan segala kemurkaanMu.  

 

Wahai Tuhan kami! Ampunilah kami,keluarga kami dan saudara-saudara kami 

yang mendahului kami dalam iman, dan janganlah Engkau jadikan dalam hati 

kami rasa dengki terhadap orang yang beriman. Wahai Tuhan kami! 

sesungguhnya Engkau Maha Belas Kasih Lagi Maha Mengasihani. 

 

رَةه حَسَنَةً وَقهنَا عَذَابَ النَّاره.   ربَ َّنَا آتهنَا فِه الدُن حيَا حَسَنَةً وَفِه الآخه
  .مَ لَّ سَ وَ  هه به حح صَ وَ  هه له آ ىلَ عَ وَ  دٍ مَّ مَُُ  نََ ده يه  سَ  ىلَ عَ  اللهُ  ىلَّ صَ وَ 

 َ دُ للهه رَبه  الحعَالَمهينح مَح  .وَالْح
 

 عهبَادَ اللهه!
هُ عَلَى نهعَمههه يَزهدحكُمح، كُرُوح  اذُحكُرُوحا اَلله الحعَظهيحمَ يَذحكُرحكُمح، وَاشح

نَ. نَ عُوح بَُ، وَاللهُ يَ عحلَمُ مَا تَصح رُ اللهه أَكح  وَلَذهكح

ا إهلََ صَلاتهكُمح ق ُ  مُوح  يَ رححَِحكُمُ الله. ،وح


